
Аннотация. В статье рассматривается проблема социализации студентов как важнейшее стратегическое 
направление системы управления высшим учебным заведением. В качестве методологической основы 
исследования проанализированы теоретико-концептуальные подходы отечественных и зарубежных 
социологов, психологов и педагогов. 
Представлены и научно обоснованы характеристики деятельности вуза как института социализации в опреде-
лённой области. Охарактеризованы сущность процесса социализации студентов в ВУЗ-е, основные компоненты 
управленческой структуры, стратегические перспективные направления и цели образования. 
Определены цели управления процессом социализации студентов, механизмы их реализации и ожидаемые 
результаты. На основе анализа сформулирован следующий научный вывод: социализация студентов в стра-
тегическом управлении вузом рассматривается как одно из ключевых направлений образовательной политики, 
поскольку она способствует не только учебному прогрессу и эффективности профессиональной подготовки, но 
и обеспечивает полноценную интеграцию студента в общество и будущую профессиональную деятельность. 
Эффективное управление процессом социализации студентов делает ВУЗ конкурентоспособным и студенто-
ориентированным учреждением. 

Abstract. The article examines student socialization as a key strategic direction within the university management 
system. The methodological foundation of the study is based on the theoretical and conceptual approaches of domestic 
and international sociologists, psychologists, and educators. 
The characteristics of the university’s activities as an institution of socialization within a specific domain are presented 
and scientifically substantiated. The essence of the student socialization process in the university, the key components 
of the management structure, strategic development priorities, and educational goals are described. 
The objectives of managing the student socialization process, the mechanisms for their implementation, and the 
expected outcomes are defined. Based on the analysis, the following scientific conclusion is formulated: student 
socialization in the context of university strategic management is considered one of the core directions of educational 
policy, as it not only supports academic progress and the efficiency of professional training but also ensures students’ 
full integration into society and their future professional activities. 
Effective management of the student socialization process makes the university a competitive and student-centered 
institution. 

Սոցիալականացումը երկկողմանի գործ-

ընթաց է, որը ենթադրում է մարդու փոխգոր-
ծակցությունը շրջակա միջավայրի հետ, բազ-
մադարյա մշակութային արժեքների,  սոցիալա-
կան նորմերի, վարքագծային մոդելների, ավան-
դույթների,  սովորույթների յուրացումը և վեր-
արտադրումը, ինչպես նաև անհատի ինտեգրու-
մը, ինքնազարգացումն ու ինքնիրացումն այն 
հասարակությունում, որին ինքը պատկանում է։ 

Սոցիալականացումը հանդես է գալիս որ-
պես սոցիալական կյանքի ինքնակարգավորման 
մեխանիզմի տարր՝ ապահովելով սոցիումի պահ-
պանումն ու վերարտադրումը։ 

Անձի սոցիալականացման գաղափարների 
զարգացման տեսական-մեթոդաբանական  
հիմքը կազմում են փիլիսոփայական տարբեր 
ուղղություններ և մոտեցումներ: 

Ինչ խոսք, որ «սոցիալականացում» 
եզրույթի նշանակությունը օրինաչափորեն դուրս 
է գալիս մանկավարժական պատկերացումների 
շրջանակներից, քանի որ այն  վերաբերում է ինչ-
պես փիլիսոփայական, այնպես էլ սոցիոլոգիա-
կան ավելի լայն համաբնագրի՝ վերացարկվելով 
մանկավարժական իրականության կոնկրետ 
բնութագրերից։ 

Սոցիալականացման հիմնախնդիրը փիլիսո-
փայական և մանկավարժահոգեբանական գի-
տության մեջ առաջադրվել է 19-րդ դարի առա-
ջին կեսում, իսկ սկսած 70-ական թվականներից 
համարվում է մարդաբանության բնագավառի 
արդիական հիմնախնդիր: Սոցիալականացման 
մասին տեսությունները զարգացել են տարբեր 
մոտեցումների հիման վրա։  

Մեր հետազոտության հիմնախնդրի տես-
անկյունից մենք դիտարկել ենք այն մոտեցում-
ները, որոնք հիմնվում են սոցիալականացման 
գործընթացում մարդու դերի ըմբռնման վրա։ 

Առաջին մոտեցումը ենթադրում է սոցիա-
լականացման գործընթացում մարդու պասիվ 
դիրքորոշումը, սոցիալականացումը դիտարկ-
վում է որպես անհատի հասարակության մեջ 
հարմարման գործընթաց, որի ընթացքում հա-
սարակությունը ձևավորում է իր յուրաքանչյուր 
անդամին։ Դա օբյեկտ-սուբյեկտային հարաբե-
րություն է, ընդսմին հասարակությունը ներգոր-
ծության սուբյեկտն է, իսկ մարդը օբյեկտը: Այս 
մոտեցմանն են հարում է․ Դյուրկհեյմը, Թ. Փար-
սոնսը, է. Մակ-Նեյլը և այլք: 

Էմիլ Դյուրկհեյմը սոցիալականացումը և 
դաստիարակությունը դիտարկում է որպես հա-
վասարարժեք հասկացություններ։ Ի դեպ, որոշ 
հետազոտողներ համամիտ չեն նշված մոտեց-
մանը՝ դաստիարակությունը համարելով նպա-
տակաուղղված սոցիալականացման բաղա-
դրատարր [5, էջ 17]։  

Փարսոնսը դիտարկում է սոցիալականա-
ցումը որպես համակարգի կայունության և 
ֆունկցիոնալ ինտեգրման պայման, որտեղ ան-
հատը յուրացնում է հասարակության 
ուղեցույցները և դերերը։ 

Ըստ Պ․ Բերգերի և Տ․ Լուսկմանի՝ սոցի-
ալականացումը համարվում է իրականության 
սոցիալական կառուցման հիմնարար մեխա-
նիզմ․ անհատը ընդունում է հասարակության 
«օբյեկտիվացված» իմաստները և դրանք 
դարձնում սեփական «սուբյեկտիվ իրականու-
թյուն»՝ միաժամանակ յուրացնելով որոշակի 
դերեր [12, էջեր 163–183]։ Ընդ որում նրանք 
անհատի սոցիալականացումը բաժանում են 
փուլերի՝ նշելով, որ նախնական սոցիալակա-
նացումը՝ դա այն առաջին սոցիալականացման 
գործընթացն է, որին անհատը ենթարկվում է 
մանկության շրջանում, և, որը ձևավորում է 
անհատի հիմնական պատկերացումներն իրա-
կանության մասին [12, էջ 150]։ 

Եթե համեմատության եզրեր անցկացնենք 
Է. Դյուրկհեյմի, Թ. Փարսոնսի և Պ․ Բերգերի ու 
Տ․ Լուկսմանի տեսական մոտեցումների  միջև 
կտեսնենք, որ անհատի սոցիալականացման 
վերաբերյալ մի շարք մոտեցումներում նրանք 
համամիտ են, բայց նաև առկա է որոշ նկատելի 
տարբերություններ։ Այսպես, օրինակ, անհատի 
զարգացման համար սոցիալականության կա-
րևորության տեսանկյունից՝ Բերգերը և Լուկ-
սմանը ընդգծում են, որ սոցիալականացումը 
ապահովում է անհատի ինտեգրումը հասա-
րակության մեջ՝ ընդունելով նրա «օբյեկտիվաց-
ված» իրականությունը և սոցիալական դերերը։ 

Սոցիալական նորմերի և դերերի 
յուրացման տեսանկյունից՝ 

• Պ․ Բերգերը և Տ․ Լուկսմանն առանձ-
նացնում են սոցիալական դերերի ներքնայնա-
ցումը՝ որպես սոցիալականացման գլխավոր 
փուլ։ 

• Թ․ Փարսոնսի մոտեցմամբ նույնպես 
սոցիալականացումը կապված է դերերի յուրաց-
ման և համակարգի պահպանման հետ, ինչը 
շատ մոտ է Բերգերի և Լուկսմանի սոցիալական 
դերերի ներքնայնացման գաղափարին։ 

Նրանց հայացքներում առկա տարբերու-
թյունները կայանում են նրանում, որ անհատ-
հասարակություն հարաբերությունների դի-
տարկման տեսանկյունից՝ Բերգերը և Լուկ-
սմանը ուշադրությունը կենտրոնացնում են 
կյանքի ընթացքում սոցիալականորեն կա-
ռուցվող իրականության վրա, իսկ Դյուրկհեյմն 
ավելի շատ ուշադրություն է դարձնում հասա-
րակությանը՝ որպես օբյեկտիվ կառուցվածքի 
վրա, որի ազդեցությունը որոշում է անհատի 
վարքը։ 

Փարսոնսն ընդգծում է սոցիալականաց-
ման համակարգային և ֆունկցիոնալ տեսան-
կյունը, որի միջոցով հասարակությունը պահ-
պանում է իր կայունությունը։ Ըստ նրա՝ սոցիա-
լական համակարգում անձի ներգրավման գործ-
ընթացն իրականանում է ըստ համընդհանուր 
ընդունված նորմերի, երբ անհատը շփվում է հա-
սարակության անդամների հետ, ընդօրինակում 
է նշանավոր անձանց, յուրացնում է համա-
մարդկային արժեքներ։ Այսինքն՝ Թ. Փարսոնսը 
սոցիալականացման կարևոր պայման է համա-
րում անձի հարմարումն է սոցիալական միջա-
վայրին իրավանորմատիվային տարբեր կառույց-
ներում ընդգրկման, սոցիալ-մշակութային խոր-
հրդանիշների յուրացման ուղիով։ Դրան նպաս-
տում են նաև մարդու և հասարակության փոխ-
ներգործության վերաբերյալ գիտելիքները, 
որոնք  Թ. Փարսոնսի բնութագրմամբ էական 
դեր են կատարում սոցիալականացման գործըն-
թացում։ Միաժամանակ նա կարևոր դեր է 
վերապահում նաև սոցիալական ինստիտուտնե-
րին, հատկապես նախադպրոցական հաստա-
տություններին և դպրոցին, որոնք ապահովում 
են սոցիալական դերերի յուրացումը և դպրո-
ցականներին նախապատրաստում կյանքին [3]: 

      Սուբյեկտիվացման և ակտիվ մասնակ-
ցության տեսանկյունից՝ Բերգերի և Լուկսմանի 
տեսությունում անհատը ակտիվորեն ներքի-
նացնում է սոցիալական կառուցվածքները՝  այն 
ընկալելով որպես սուբյեկտիվ իրականություն, 
իսկ Դյուրկհեյմը  սուբյեկտիվացումը և ակտիվ 
մասնակցությունը համարում է հասարակության 
պարտադրանք, մինչդեռ Փարսոնսը ավելի  հակ-
ված է համակարգային և կառուցվածքային 
տեսանկյուն է պահպանում, քան անհատի 
ակտիվ ներգրավվածությունը հասարակու-
թյունում։ 

Ակներև է, սակայն, որ Բերգերի և 
Լուկսմանի սոցիալականացման տեսությունը 
որոշակի առումներով համահունչ է Դյուրկհեյմի 
և Փարսոնսի մոտեցումներին, քանի որ բոլորը 
ընդունում են, որ սոցիալականացումը հիմք է 
դառնում հասարակությունում անհատի ին-
տեգրացման համար՝ ներառյալ նորմերի, արժեք-
ների և դերերի յուրացումը։ 

Այնուամենայնիվ, Բերգերը և Լուկսմանը 
ավելի մոտ են սուբյեկտիվ և կառուցողական 
ընկալման գաղափարին, որտեղ անհատը ակ-
տիվ դեր ունի սոցիալական իրականության 
ձևավորման գործընթացում, մինչդեռ Դյուրկ-
հեյմն ու Փարսոնսը կենտրոնանում են համա-
կարգային և օբյեկտիվ դերերի վրա [12]: 

Վերը դիտարկված սոցիալականացման տե-
սությունների առավել մոտ են ռուս հետազո-
տողներ Ն. Ի. Շևանդրինի, Մ. Ի. Շիլովայի, Ս. Վ. 
Մուդրիկի տեսակետները։  

 Ն. Ի. Շևանդրինի մեկնաբանմամբ. «Սո-
ցիալականացումը մարդու կողմից հասարակական 
կենսափորձի յուրացման գործընթաց է։ Սոցիա-
լականացման արդյունքում մարդը յուրացնում է 
վարքի կարծրատիպեր, սոցիալական այն միջա-
վայրի նորմերն ու արժեքային պատկերացումները, 
որում նա ապրում և գործում է։ Սոցիալակա-
նացումը հասարակության մեջ անձի հարմարման և 
զարգացման գործընթաց է» [10, էջ 158]: 

Մ. Ի. Շիլովայի կարծիքով․ «Սոցիալականա-
ցումը սոցիալական հարաբերությունների համա-
կարգում անհատների փոխներգործության գործ-
ընթաց է և արդյունք, նախորդ սերունդների փորձի 
և մշակույթի վերարտադրում անձի զարգացման 
գործընթարում» [11, էջ 23]: 

Ս. Վ. Մուդրիկը սոցիալականացումը դի-
տարկում է որպես մարդու ամբողջ կյանքի ըն-
թացքում զարգացում հասարակական նորմերի, 
համամարդկային մշակույթի յուրացման և 
վերարտադրման գործընթացում [8]: 

Ի. Փարսոնսի, Է. Դյուրկհեյմի և անցյալ 
դարի 40-60-ական թթ. ամերիկացի մի խումբ 
սոցիոլոգների  վերը դիտարկված տեսակետները 
լուրջ քննադատության ենթարկվեց ռուս 
սոցիոլոգ, փիլիսոփա, հոգեբան Ի. Ս. Կոնի կող-
մից, քանի որ այդ տեսություններում, ըստ նրա, 
թերագնահատվում է անձի ակտիվությունը նրա 
զարգացման և կայացման տարբեր փուլերում։ 

 Ըստ Ի. Ս. Կոնի՝ «Սոցիալականացման 
գործընթացում անձը ոչ միայն հարմարվում է 
միջավայրին և յուրացնում սոցիալական դերեր, 
նորմեր ու կանոններ, այլև ձեռք է բերում այդ 
միջավայրում ինչ-որ բան փոխելու, շրջակա 
աշխարհում իրեն վերակերտելու կարողություն-
ներ» [6, էջ 37]: Նրա կարծիքով․ «Սոցիալա-
կանացումը դա սոցիալական դերերի յուրացման և 
անձի ինքնագիտակցման գործընթաց է»։ Այսինքն՝ 
անհատը սովորում է իրենից սպասվող դերերը 
(որդի, ուսանող, մասնագետ և այլն) և այս դե-
րերը ներքնացման (ինտերիորիզացիայի) շնոր-
հիվ  ձևավորում են նրա ինքնագիտակցությունն 
ու  արժեքային համակարգը։ 

Դիտարկելով սոցիալականացումը որպես 
համակարգված, դինամիկ, ողջ կյանքի ընթաց-
քում տեղի ունեցող գործընթաց, որի հաջո-
ղությունը կախված է ինչպես հասարակությու-
նից, այնպես էլ անհատի գործունեությունից, 
ընտրությունից և ինքնագիտակցությունից՝ 
Իգոր Կոնը  շեշտադրում էր երեք առանցքային 
գաղափար՝ 

• Սոցիալականացումը երկկողմանի գործ-
ընթաց է։ 

• Սոցիալականացումը չի ավարտվում 
մանկությամբ, այլ շարունակվում է ողջ կյանքի 
ընթացքում։ 

• Սոցիալականացման հիմքում՝ դերերի 
յուրացումն է։ 

Անձի սոցիալականացման վերաբերյալ երկ-
րորդ մոտեցման ներկայացուցիչներ Ջ. Միդը, 
Ու. Թոմասը, Չ. Քուլլին սոցիալականացման 
հիմնախնդիրը դիտարկում են  սուբյեկտ-սուբ-
յեկտային հարաբերությունների տեսանկյունից, 
որի շնորհիվ անձի սոցիալականացումը կազմում 
է նրա և հասարակության հաղորդակցային 
փոխներգործության համակարգի բաղադրա-
տարը: 

Այսինքն՝ ըստ նրանց մարդը, ակտիվորեն 
ներգրավվելով սոցիալական հարաբերություննե-
րում, ոչ միայն հարմարվում է հասարակու-
թյանը, այլև փոխում է իր կյանքը վերափոխելով 
նաև իրեն շրջապատող աշխարհը։  

Անձի սոցիալականացման վերաբերյալ վերը 
դիտարկված տեսությունները մեզ բերեցին այն 
գիտական համոզմանը, որ անհրաժեշտ է հաշվի 
առնել այն կարևոր հանգամանքը, որ  հասա-
րակության մեջ մուտք գործելու և դրան հար-
մարվելու հիմնական պայմանը, առաջին հերթին, 
անձի նույնականացումն է (նրա անձնավորումը), 
այսինքն այնպիսի անհատի կայացումը, որն 
ունակ է հանդես բերելու ինքնուրույնություն և՛  
սեփական կենսագործունեության կազմակերպ-
ման, և՛ կյանքի նկատմամբ վերաբերմունքի ու 
դիրքորոշման հանդեպ՝ ինքնաարդիականաց-
ման և ինքնիրացման ճանապարհով։ 

Միևնույն ժամանակ, մեր հետազոտության 
հիմնախնդրի տեսանկյունից, անձի սոցիալակա-
նացման վերաբերյալ տեսական-հայեցակար-
գային մոտեցումները մեթոդաբանական հիմք 
հանդիսացան դիտարկելու ուսանողների սոցիա-
լականացման հիմնախնդիրը որպես բուհի կա-
ռավարման համակարգի կարևորագույն ռազմա-
վարական ուղղություն։ 

ԲՈՒՀ-ում ուսանողների սոցիալականա-
ցումը մենք համարում ենք այն գործընթացը, որի 
ընթացքում ուսանողը ձեռք է բերում հասարա-
կական վարքագիծի նորմեր, արժեքներ, սոցիա-
լական դերեր ու հաղորդակցական հմտու-
թյուններ, ձևավորում է մասնագիտական և 
քաղաքացիական ինքնություն, պատասխա-
նատվություն՝ նույնականացման, ռեֆլեքսիայի 
և ներքնայնացման շնորհիվ: 

Սակայն, հաշվի անելով վերոբերյալը, 
անհրաժեշտ է հետևել նաև մի շատ կարևոր 
ելակետային պահանջի, որ ժամանակակից 
ԲՈՒՀ-ը միայն մասնագիտական պատրաստու-
թյան գործառույթ իրականացնող հաստատու-
թյուն չի, այլ նրանց խնդիրը պետք է լինի ձևա-
վորել 21-րդ դարի ակտիվ, ժողովրդավարական 
մշակույթի կարողունակությունների տիրապե-
տող քաղաքացիներ, թիմում աշխատող, հաղոր-
դակցվող, հասարակությանը ներդրում բերող, 
ինքնակայացած անհատներ։ 

Մեր կարծիքով վերոնշյալ սկզբունքի հաշ-
վառումը  համարվում է ոչ միայն անհատի 

սոցիալական հարմարվողականության, այլև 
կրթական արդյունքների և մասնագիտական 
հաջողության կարևոր նախապայման։ 

ԲՈՒՀ-ի մակարդակում սոցիալականա-
ցումը ներառում է. 

• հարմարումը համալսարանական սոցի-
ալ-մշակույթային և թվային միջավայրին, 

• կրթական և հասարակական գործունե-
ության ինտեգրումը, 

• թիմային աշխատանքը և համագործակ-
ցությունը, 

• սոցիալական և քաղաքացիական պա-
տասխանատվության զարգացումը: 

Անձի սոցիալականացման բովանդակու-
թյունը որոշվում է անձի ձևավորումը և կայա-
ցումը պայմանավորող հետևյալ ոլորտներով՝ 
գործունեություն, հաղորդակցում, ինքնագի-
տակցություն [7]։  

ԲՈՒՀ-ը որպես սոցիալականացման ինս-
տիտուտ գործունեության որոշակի ոլորտ է, որը 
մեր կարծիքով, բնութագրվում է հետևյալ 
հատկանիշներով․ 

• ինստիտուցիոնալ մեխանիզմների առկա-
յությամբ, 

• ռազմավարական հեռանկարային ուղ-
ղությունների և կրթության նպատակների կան-
խորոշվածությամբ, 

• ԲՈՒՀ-ի կրթական և սոցիալ-մշակու-
թային միջավայրով, որով պայմանավորված է 
ռազմավարական, կրթադաստիարակչական 
նպատակների իրականացման և մասնագիտա-
կան պատրաստության որակը, 

• տեղեկատվական-տեխնոլոգիական հա-
գեցվածությամբ, որը պայմանավորված է ԲՈՒՀ-
ի սոցիալ-տնտեսական վիճակով, 

•  ԲՈՒՀ-ի ուսուցման պայմանների և 
տեխնիկական հագեցվածությանը։  

Նշված հատկանշային բնութագրիչների 
մակարդակից և ուսանողների սոցիալականաց-
ման գործընթացի կառավարման հիմնական 
ռազմավարական նպատակների իրականացու-
մից է կախված բուհի գործունեության ար-
դյունքը՝ շրջանավարտի մասնագիտական պատ-
րաստության որակը և սոցիալականացման 
արդյունավետությունը։ 

Ուսանողների սոցիալականացման գործ-
ընթացի կառավարման ռազմավարական հեռա-
նկարային ուղղությունների և կրթության նպա-
տակների կանխորոշվածությունը ենթադրում  է. 

• Ուսանողի հարմարվողականության 
բարձրացում, որը նվազեցնում է ուսումնական 
գործունեության դադարեցման ռիսկերը, 

• մասնագիտական ինքնության ձևավո-
րում․ համալսարանական կրթական, սոցիալ-
մշակութային միջավայրի ազդեցության, 
փորձարարական և թիմային աշխատանքի միջո-

ցով ուսանողը հասկանում ու կարևորում է իր 
ապագա մասնագիտական դերը, 

• կրթության որակի բարձրացում․ սոցիա-
լականացված ուսանողները ավելի ակտիվ են, 
առավել մոտիվացված և մասնակցող, 

• ԲՈՒՀ-ի ուսանողի շրջանավարտի նոր 
մոդելի ձևավորում, 

• ԲՈՒՀ–երի մրցակցային կարողունակու-
թյան բարձրացում․ սոցիալականությամբ հագե-
ցած միջավայրը գրավում է ավելի շատ դիմորդ-
ների։ 

ԲՈՒՀ-ում ուսանողների սոցիալականաց-
ման գործընթացի կառավարման կառուցվածքի 
հիմնական բաղադրիչներն են․  

• Կրթական միջավայրի ձևավորումը, որը 
ենթադրում է ուսումնական ծրագրերի ինտե-
գրում՝ թիմային նախագծերի, հետազոտություն-
երի իրականացման, ուսանողական ստեղծա-
գործական ակումբների ստեղծման միջոցով։ 

• Մասնակցային կառավարումը՝ ուսանո-
ղական խորհուրդների , որպես կառավարման 
սուբյեկտների մասնակցությունը ռազմավա-
րական  որոշումների կայացմանը 

• Սոցիալ-մշակութային գործունեությունը, 
որը ենթադրում է ատաուսումնական միջոցա-
ռումներին ուսանողների ակտիվ մասնակցու-
թյունը, հասարակական կամավորական աշխա-
տանքները, մասնակցությունը համայնքային 
ծրագրերին։ 

• Կարիերային և հոգեբանական աջակցու-
թյունը կարիերայի կենտրոնների ստեղծման, 
հոգեբանական ծառայությունների և մենթո-
րության ինստիտուտի ապահովման միջոցով։ 

• ԲՈՒՀ-ի տեխնոլոգիական հզորացումը, 
որը կապահովի ուսանողների թվային սոցիա-
լականացումը՝ ուսանողական առցանց համայն-
քների վիրտուալ լաբորատորիաների ստեղծում, 
LMS հարթակների օգտագործում, ուսանող-
ԲՈՒՀ կայուն կապի ապահովում։ 

Վերոբերյալը մեզ թույլ է տալիս սահմանելու 
ուսանողների սոցիալականացման գործընթացի 
կառավարման նպատակները՝  

• ներառական և հոգեբանական անվտանգ 
միջավայրի ապահովումը, 

• անհատականացված և տարբերակված 
մոտեցման ապահովումը, 

• մասնագիտական գործունեությանը հար-
մարումը, 

• սոցիալական նորմերի և արժեքների յու-
րացումը, 

• անձի և նրա քաղաքացիական պատաս-
խանատվության ու ակտիվ դիրքորոշման ձևա-
վորումը,  

• միջանձնային հաղորդակցության հմտու-
թյունների զարգացումը, 

• գործնական կապերի ընդլայնում և 
տարբեր սոցիալական ու մասնագիտական 
խմբերում արդյունավետ փոխգործակցության 
կարողունակությունների զարգացումը, 

• Աջակցությունը և ինքնաիրացումը մաս-
նագիտական գործունեության և սոցիալական 
կայացման ուղղությամբ։ 

Բնութագրենք նշված նպատակների 
էությունը։ 

Մասնագիտական գործունեությանը 
հարմարումը ենթադրում է․ 

• Մասնագիտական ինքնագիտակցության 
զարգացում, 

• գործարար հաղորդակցության խորա-
ցում և մասնագիտական կապերի ընդլայնում, 

• հարմարումը կոլեկտիվին և կորպո-
րատիվ գործունեության մշակույթի յուրացում, 

• անձնային կապիտալի  և սոցիալական 
ինքնության ձևավորում։ 

Անձի և նրա քաղաքացիական պատաս-
խանատվության ձևավորում․ 

• սոցիալական հմտությունների ձևավո-
րում, ինչպիսիք են՝ քննադատական մտածո-
ղությունը, համագործակցությունը, պատասխա-
նատվությունը, ինքնակազմակերպումը, 

• սոցիալական արժեքների, նորմերի և 
կանոնների յուրացում, 

• պատասխանատվության զգացման և 
ակտիվ քաղաքացիական դիրքորոշման զար-
գացում, 

• ինքնորոշման ունակ անձի ձևավորում, 
• ժողովրդավարական մշակույթի կարող-

ունակությունների ձևավորում։ 
Հաղորդակցական հմտությունների զար-

գացում․ 
• Մարդկանց հետ փոխհարաբերություն-

ների սեփական ոճի ձևավորում, 
• կոլեկտիվում արդյունավետ փոխգոր-

ծակցություն և կոնֆլիկտային իրավիճակների 
լուծում, 

• համագործակցության և թիմային աշխա-
տանքի կարողունակությունների զարգացում։ 

Աջակցությունը և ինքնաիրացումը մաս-
նագիտական գործունեության և սոցիա-
լական կայացման ուղղությամբ․ 

• Մենթորական աջակցություն՝ ուսման և 
առօրյա խնդիրների լուծման, ուսանողների 
նախաձեռնությունների իրականացման ուղղու-
թյամբ, 

• ստեղծագործական և մարզական ներ-
ուժի զարգացման համար պայմանների ստեղ-
ծում։ 

ԲՈՒՀ-ում ուսանողների սոցիալականաց-
ման գործընթացի ռազմավարական կառավար-
ման նպատակների իրականացումը և արդյու-

նավետ կառավարումը պահանջում է  որշակի  
կառավարչական մեխանիզմների կիրառում։ 

Ստորև ներկայացված է ԲՈՒՀ-ում ուսա-
նողների սոցիալականացման գործընթացի ռազ-

մավարական կառավարման կառուցվածքը 
(գծապատկեր 1)։ 

 
Գծապատկեր 1. ԲՈՒՀ-ում ուսանողների սոցիալականացման գործընթացի ռազմավարական կառավարման 

կառուցվածքը 

 
 

ԲՈՒՀ-ում սոցիալականացման  գործ-
ընթացի ռազմավարական կառվարման վերջն-
արդյունքները կլինեն ուսանողների՝ 

• որակյալ մասնագիտական պատրաստու-
թյունը, 

• բարձր սոցիալական պատասխանատ-
վությունը, 

• համագործակցային և հաղորդակցական 
հմտությունները, 

• մասնագիտական ինքնության կայա-
ցումը, 

• արդյունավետ մասնակցությունը կառա-
վարման գործընթացին և համալսարանական 
սոցիալ-մշակութային կյանքին, 

• մրցունակ շրջանավարտի ձևավորումը։ 
Այսպիսով վերոբերյալ թույլ է տալիս մեզ 

հանգել այն գիտական եզրակացությանը, որ 
ուսանողների սոցիալականացումը ԲՈՒՀ-ի 
ռազմավարական կառավարման մեջ համարվում 
է կրթական քաղաքականության առանցքային 
ուղղություններից մեկը, քանի որ այն ոչ միայն 
նպաստում է նրանց ուսումնառության առաջ-
ընթացին և մասնագիտական պատրաստության 
արդյունավետությանը, այլև ապահովում է 
ուսանողի լիարժեք ինտեգրումը հասարակու-
թյան և ապագա մասնագիտական գործու-
նեության մեջ։ 

Ուսանողների սոցիալականացման գործ-
ընթացի արդյունավետ կառավարումը ԲՈՒՀ-ին 
դարձնում է մրցունակ և ուսանողակենտրոն 
կառույց։ 

